
ШАЛЛАМ
Гӑмлет

Сана итлетӗп эпӗ.
Ашшӗн мӗлка 

Итленӗ хыҫҫӑн эсӗ тавӑр.
В. Ш експир.Ҫамрӑк уйӑх пӗлӗт витӗр Ҫутӑ хӗҫ пек тухрӗ те,Шевлисем вӗҫӗ-хӗррисӗр Сарӑлчӗҫ ҫеҫенхирте.Ҫулҫипе те ҫупӑнмасӑр,Ӑйӑхланӑ топольсен Ҫӗр ҫине йӑванчӗҫ сассӑр Кукӑр-макӑр мӗлкисем.Ҫапӑҫу хӗрсе—кӗр те кӗр1 — Кӗрлесе кайса иртсен,Уйӑхлӑ, таса хитре ҫӗр Килнине шанма та хӗн,— Генерал-майор приказӗ



Пирӗн корпус штабӗнчен Тухиччен, кӑвар  ̂ ҫбр каҫӗ Тупӑсен кбпҫисенче.Ҫӗмӗрт айӗнчи сив танкӑн Башнинчӗ хуллен-хуллен Ӑйӑхӑм тутланнӑ майӑн Хам сисмесӗр тӗлӗрсен, Умӑмри хире пӗркенӗ, Мӑкӑрланнӑ тӗтӗмреи Тухрӗ ҫын,—иртни-иртмен-и Ҫулӗпе вӑл ҫирӗмрен.Ман ума пырать йӗркеллӗ, Салтакла пырать чипер, Тӑп-тӑп хулӑм кӳлепеллӗ, Кивӗрех шинеллӗскер. Дӑхкалать вӑл кӑшт вӑтаннӑн, Хӑяйман пекех темле... Эсӗ-ҫке, тӑван-тӑванӑм,Чунӑм, шӑллӑмҫӑм, Кирле!Харсӑр та хӑюллӑ пынӑ Эсӗ вӑрҫӑ вутӗнче,Ҫапӑҫса пӗлтӗр пуҫ хунӑ Эсӗ Бльня хулинче.Килӗмрен инҫе хӑпарчӗ Пӗчӗкҫӗ кӑна тӑпру,— Хуйхӑллӑ хыпар пӗлтерчӗ, Йӑмӑкран килсе, ҫыру.



Вуласан, чӗтрерӗ аллӑм, Вӑрҫӑри инкек-синкек Чӗрене. тӳссе чӑтмалӑх Хытарсан та, ача пек Макӑртӑм, хӗвел ҫутти те Украина уйӗнче Ҫуллахи шур пӗлӗг витӗр Сивӗ пӑхнӑн туйӑнчӗ.Шӑллӑмҫӑм, санпаччӗ иккӗн Пӗр тӑван хура ача,Ҫырлана та кайнӑ иккӗн, Сухана та кайаӑ иккӗн,Кирлӗ пек санпа ачаш Калаҫма пӗлмерӗм пулӗ,— Пиччӳне мухтантарса Усрӗн анлӑ хулпуҫҫиллӗ, Ӳсрӗн паттӑр та таса. Ҫуралса, кӗреш пек, хамӑр Ӳссе савнӑ таврана Таврӑнса, тӑванӑм, сансӑр Тунсӑхланӑ хапхана Тӑлӑххӑн яри-яр уҫӑп, Сарлака килкартине Сансӑр кӗрӗп,—мӑшӑр куҫӑм Куҫҫулленӗ унчухне.Каласси тата ман пурччӗ; Шӑллӑмҫӑм аллисене



Ҫӗклесе сасартӑк пӳлчӗ. Йӑпӑрт-япӑрт шинельне Вал йӳле ярса ҫӳрерб Манӑн танкӑм умӗнче:—Халӗ ӗнтб иккӗн,—терӗ, -  Халӗ иксӗмӗр, пичче!—Вӑрҫӑ умӗн каллӗ-маллӗ. Ҫӗршывра нумай, нумай Савӑнӑҫлӑ та илемлӗ Ҫаврӑнса ҫӳренӗ май,Эсӗ пулнӑ-тӑр йӑмраллӑ Ельня ятлӑ хулара,Мускавран тӑватҫӗр аллӑ Е ытла-и ҫухрӑмра.Иртнӗ ҫул унта, пиччемӗм, Августра, пӗр ирхине,Ш ур тӗтре ҫӗклем-ҫӗклемӗн Йӑвансан окоп ҫине,Чакаксем тем сиснӗ евӗр Вӑранайнӑччӗ кӑна,Кайрӑмӑр пӗр пӗкӗнмесӗр Штурмӑллӑ атакӑна.Сарлака, хитре Шуратӑл Тулхӑрса пӗр ҫӗкленсен,Хум хумран юлать-и катӑк, Татӑлать-и тепринчен,— Талпӑнса вӗҫес пек пытӑм.



Ӳ крӗм эпӗ ураран,Кӑшт кӑна, пӗр-икӗ утӑм Хулана кӗме юлсан.Мӗн кӑна-ши эпӗ куртӑм; Вилнисем унта, пичче, - Турӗҫ утӑм хыҫҫӑн утӑм — Йӑкӑлт-якӑлт, ӳкиччен. Мӑкӑрлакнӑ тӗтӗм витӗр Вӑркӑнса пырать салтак, Вилӗмӗ ҫитсен те, пурпӗр Малалла утать пӑртак.Ӳкрӗм эпӗ. Пуҫӑм юнлӑ. Кӑкӑра вӗри тӑхлан Ҫӗмӗрнӗ, анчах хӑюллӑн Ҫӗр ҫинчен тӑматӑрсан,Сивӗ кӗр килсе пӗркенӗн, Карӑнчӗ мӗнпур енчен Еррипен хуралнӑҫемӗн Хуралса умри тӗнче.Куҫӑма хупса асилтӗм Ялӑма та уйхире.Килчӗ... Килчӗ савнӑ килӗм. Килӗм-ҫуртӑм инҫетре... Вилтӗм эп ҫемҫе тӑпраллӑ Юнлӑ курӑк ҫийӗнче, Тӗтӗмлӗ, сайра йӑмраллӑ Пӗчӗк Ельня хуланче.



Шӑхӑруасть халь хӗрнӗ хурҫӑ Тӗмеске тӑпра ҫинче.Кӗрлесе ӑсанчӗ вӑрҫӑ,—. Йӳҫӗ тӗтӗм ӑшӗнче Мавӑн тусӑмсем ҫӳреҫҫӗ, Савӑнӑҫлӑн шавласа,Эп курман шыва ӗҫеҫҫӗ, Каскисем тулли ӑсса.Хӑямат тӑпра кичем мӗн, Тӑвӑр ҫамрӑк чунӑма, Ӑшӑтмасть мана, пиччемӗм, Суранланнӑ ҫурӑма Витеймест ҫири шинелӗм, Пульӑсем шӑтарнӑскер.Чӗрӗ чух, ҫулла хӗвелӗн Ҫуттисем аванччӗ-ҫке!Астӑватӑн-и, пиччемӗм,Улӑха выртма кайӗан, Пӗрлӗхен ҫырлипе чейӗ Еҫтереттӗн те кайран, Хӗрхенсе мана, пӗркеттӗн Кӗрӗкпе е чаппанпа,Чунӑма та илӗртеттӗн Кӑмӑллӑ юмахупа.Хурама пек пӗвӗм-сийӗм Илеме кӗрсе ҫитсен,Ҫӑварни пӗкки пек хӳхӗм



Авӑнчӑк куҫхаршисем Палӑрсан, кӗтсе чиперрӗн Пултӑм эпӗ яш салтак, Юратма та ӗлкӗрмерӗм Хӗрсене ялта пӑртак.Ҫамрӑк эпӗ, ҫамрӑк питӗ, Хытарман-ха шӑмшакка, Мӑйӑхсӑр-сухалсӑр питӗм Панулми пек яп-яка. Илӗртмерӗм пӗр хӗре те, Пӗр хӗре те чуптуман. Халӗ ӗнтӗ эп ҫӗретӗп,—Ӳт те, юн та юлмӗ ман.Шавласа ҫурхи юр шывӗ Шӑнкӑр-шӑнкӑр хускалсан, Сарлака тӑван ҫӗршывӑн Хирӗсем кӑвакарсан, Илӗртрӗ тӗнчен чӗр чапӗ, Ансӑр тупӑк ӑшӗнчен Тухрӑм та ӑсантӑм эпӗ Пӗчӗк Ельня хулинчен.Симӗс Днепр шывӗ урлӑ Тухрӑм Киев леш енне, Арӑш-пирӗш пысӑк ҫулӑм Сырӑннӑ хуласене,Ялсене кӗрсе, кӑварӑн Ашӗнче те кӗл ҫинче



Танккаса сана шырарӑм. Тупӑнмарӑн эс, пичче!Нимӗҫсен окопӗ урлӑ, Иӗплешке пралук ҫинче Ҫӳресен те эпӗ урӑх Хӑрамастӑп пульсенчен, Халӗ ҫук тумлам та юкӑм, Ӳтӗм-тирӗм пӗтнӗ ҫке, Вилӗмсӗр мӗлкемӗм юлнӑ, Салтакла шинеллӗскер.Ҫӑкӑрлӑ-тӑварлӑ тутӑ, Уйӑхлӑ, хӗвеллӗ, ҫутӑ,Аслӑ, пысӑк тӗнчере Пурӑнма ман пурччӗ шутӑм, Хурчӑка пек чӗремре Емӗт пурччӗ,—татрӗ нимӗҫ Ҫамрӑклах кунҫулӑма, Ҫавӑнпа та эсӗ тивӗҫ Тӑшмана шӑллушӑн хирӗҫ Хар-хаяррӑн тавӑрма.Кӑкӑрта чул евӗр ҫиллӗм Канӑҫсӑр выртать ялан, Нимӗҫсен хура виллиллӗ Сарлака уя курсан,Кӑмӑлӑм тулать. Мухтатӑп Хамӑр ҫар хаярлӑхне.
10



Савӑнса вара пӑхатӑп Хурӑн хӗрессем ҫине.Салтакла шинеллӗ, харсӑр Хам мӗлкемӗм виличчен Ҫиллӗме пӗр пусармасӑр,^ Вӗччӗме пӗрре манмасӑр,Эпӗ ҫӳрӗп-ха, пичче, Каллӗ-маллӗ, урлӑ-пирлӗ Берлинри урамсене Ҫаврӑнса, сар шӑмӑ питлӗ Курӑнӑп нимӗҫсене.Халь ҫулла пичче, ҫанталӑк Питӗ ӑшӑ та хитре.Пӗр сехет кӑна курмалӑх Аякри тӑван хире Кайӑк пек ҫитесчӗ иккӗн,Яр уҫасчӗ ирхине Хамӑра ӳстернӗ килӗн Килӗшӳллӗ алӑкне.Ҫук, чӗре ҫунать пулин те, Савӑнӑҫлӑ килӗме Таврӑнса кураймӑп ӗнтӗ Тунсӑхланӑ аннеме,— Мансӑрах уй-хир хумханӗ, Шӑнкӑртатӗ шыв юхса, Мансӑрах Силпи вӑрманӗ Ларӗ вӗҫсӗр шавласа. 11



Халӗ пӗлӗт юхнӑ майӑн Шурӑ уйӑх кӑшт кӑна Пытансан, пичче, пит лайӑх Кайӑпӑр атакӑна,Нимӗҫе татах, татах та Хамӑн кӑмӑл туличчен Тустарма мана граната Нумайрах парсам, пичче!Нимӗҫе танкпа таптар та Тикӗслер ҫӗрпе пӗр тан!..Тет шӑллӑм,—анчах сасартӑк Пыл пек тутлӑ ӑйхӑран Вӑранса кайса итлерӗм: Ҫапӑҫу пулать иккен,Ҫӗр чӗтрет-мӗн артиллери Ухӗрсе кӗрленӗрен.Асамат кӗперӗ евӗр Карӑнса, ракетӑсем Пӗлӗте татти-сыпписӗр Шӑтарса вӗлтӗртетсен, Нимӗҫсен енче йӑмраллӑ Курӑнса ларать пӗр ял.Пирӗн ҫамрӑк генералӑн Рацире сасси пиг паллй:— Малалла!—тет генерал.1944.
12



Ҫырӑ куҫӑм, ылттӑнӑмҫӑм, чунӑм, Чун хытсан та вӑрҫӑ тертӗнче, Юлтӑн эсб юратса хам хунӑ Канӑҫсӑр чӗрембн тӗпбнче.Хӗллехи ҫемҫе юр кбрчӗ урлӑ Талпӑнса атакӑна кайсан,Умӑмра ҫыран та тарӑн шурлӑх, Хыҫӑмра пас тытнӑ шур вӑрман.Ҫурҫер тӗлӗнче урса пуҫланнӑ Ҫапӑҫу кӗрлерӗ вӗҫӗмсӗр. Чунӑмҫӑм, чечекӗмҫӗм, тӑванӑм, Асӑмран тухмарӑн ҫавӑ ҫӗр!Ентӗркенӗ ҫамрӑк ӳтӗм пит те Йывӑрланчӗ, сӑрхӑнчӗ суран. Аташса чӗлхемӗмҫӗм тӗвви те Сӳтӗлчӗ, ҫухалчӗ ӑнӑм ман.



Хӑтӑлса юлап-и е вилеп-и,— Тарласа хуллен аташнӑ чух,Сан ятна пӗр май астунӑ эпӗ, Ҫырӑ куҫӑм, хам ҫунат пек чун!Эп сана вут ӑшӗнче вӑрахӑн Юратса ӗненнине кура, Инкексем курсан та, ҫӳҫӗм манӑн Ӗлӗкхин пекех йӗпхӗн хура.Кӗрлесе тӑхлан шӑв-шавӗ иртӗ, Килбп хам кӗттернӗ килӗме, Хир-хир тӑрӑх, улӑх урлӑ иртӗп Йӑпатса ҫап-ҫамрӑк чӗреме.Сӑмахха манса, чӗрӳ кӑварӗ Теприне хӗртни ҫинчен пӗлсен, Хурланса сасартӑк кӑвакарӗҫ Хуп-хура та ҫӳҫӗм пӗрчисем.1943



Ц: *Вӑрҫӑ кӑварӗ вигӗр вӑркӑнатӑп, Мана шыранӑ пек шилет тӑхлан, Анчах та эсӗ пӗр сехет кӑна та Тухмастӑн, савнӑ тусӑм,асӑмран.Сана курма паян ҫул ҫук, тӑванӑм, Ман ҫулӑм вут та ҫулӑм ӑшӗнче, Ӑна снаряд та бомба чаваланӑ, Юлташӑмсен чӗр юнӗ ун ҫинче.Вӑрҫӑ уйхирӗнче ем-ешӗл курӑк Шӑтса ӳссессӗн, эпӗ таврӑнӑп, Ирхи хӗвел хӗлхемӗ витӗр курӑп Ҫӑра ҫаранлӑ хамӑн таврана.Пӗрутӑм татӑрса юлмасӑр вилӗм Ҫӳрет, пӑхать вӑл ман ҫине. Тен килӗ вӑл, вара мана хам килӗм Кӗтсе уҫаймӗ сӑрлӑ хапхине.
15



Анчах ҫӗре кӗрсен, 'ман ятӑм шлӗ Кӑвар чӗлхеллӗ халӑх асӗнче, Мана аса илен юмах та пулӗ, Чӑваш юрри шӑранӗ ман ҫинчен.Сӑпка юррисенче ман юлӗ ятӑм, Вӑл йыхӑрӗ хӑюллӑн ҫапӑҫма, Мӗншӗн тесен ҫӗршывшӑн эпӗпатӑмВӗри вӑя, хӑватлӑ юнӑма.1943.



Симӗс пӗлӗте витсе, хаяррӑн Кӗрлесе хурэ самолӗтсем Бомба тӑкнӑ чух, тӑпра мӑнтарӑн Есӗкленӗ евӗр чӗтренсен,
1

Кӑвакарнӑ Белгород вӑрманӗ Минӑпа снарядӑн вутӗнче Макӑрса шавланӑ чух, суранӗ Ыратсан ҫурхи чечен тӗнчен,3Нӳрлӗ шурлӑхран тухса хуркайӑк Пирӗн окопсем ҫинчен иртсен,Пӗр самант сасартӑк ҫутҫанталӑк Лӑплансан, таса ҫплсем вӗрсен,
Вилӗме манса, куккук чиперрӗн Авӑтса килленнине илтсен,2. Ухсай. Салтак кӗнеки. 17



Йӑпанса, каҫса кайса итлербм, Хӗпбртерӗм чунӑм-чбремрен,
Пурӑнмз юратнӑ харсӑр кайӑк, Тбтӗмрен, юнтан та кӑвартан , Хӑрамасӑр, кбвеленб майӑн Савӑнса юрлассӑм килчӗ ман.1943.



Ҫ У М А РҪӗре ҫурас пек артиллери Кӑвар сурса шавланӑ чух,Сасартӑк аслати кӗрлерӗ,Пин-пин снаряд пек аҫа чуль Тӳпе ҫинче сиксе ҫӳрерӗ.Аҫа ҫапса шартлатнӑ майӑн Озон шӑршиллб 'хир ҫине Окопӑмран пӑхса, эп лайӑх Асилтӗм Тютчев сӑввине:„Люблю грозу в начале мая...“Лӗп ӑшӑ ҫумӑра ырларӑм,Хывса пӑрахрӑм каскӑма,Ҫара пуҫ тӑтӑм та сӑнарӑм:Епле пуҫларӗ ҫӑвӑнма Аманнӑ ҫӗр, аанем мӑнтарӑн.Чир кайтӑр! Вилнӗ нимӗҫ мурӗ Шӑрши юлми ҫухалтӑр ҫӗр ҫинчен! Ҫӗртӗр тӑшман вилли, ҫӗр чирӗ!Ҫ у , ҫумӑр, чашкӑр! Вӑрҫӑ хнрӗ Тасалтӑр, уҫӑлтӑр тӗнче!1943. 19



Карта-карта кикак-кикак хуркайӑк Кблленнӗ Белгород ҫинче,ҫӳлте, Иӗре-йӗре ҫулне шыранӑ майӑн Пӑхатӑп тӗтӗм витнӗ пӗлӗте.Ҫунса ӗнес пек манӑн чӗрене Чӗнетӗн, катари чӑваш ҫӗршывӗ. Кунти ҫырма чӳхерӗ пӗвӗме, Хӑнасене чӳхетӗр Атӑл шывӗ!Тухӑтӑн эпӗ нӳрлӗ окопран, Хуркайӑксем,сире пӑхса калатӑп, Тупа тӑватӑп пӗтӗм кӑмӑлран:Кӑвакӑн-симӗсӗн хумханӗ Атӑл, Кӗрлӗ куккуклӑ, шӑпчӑклӑ вӑрман, Унта ҫӳреймӗ хапсӑнса тӑшман.
1913.

* фКарта карта кикак-кикак хуркайӑк, Таса та ирӗк ҫулӑр пӗлӗтре, Тархасшӑн ҫитӗр ман тӑван хире, Аннем илтмелйх юрласа ҫеҫ кайӑр.Ванса исленнӗ Белгород ҫпнчен Эсир пӑртакҫӑ каласа хӑварӑр, Салтак вӑрҫӑ кӑварӗ ӑшӗнче Пыни ҫинчен, хуркайӑксем, хыпарлӑр.Ачу маттур, ачу хитре шинеллӗ,— Ҫапла пӗлтерӗр манӑн аннене,— Килти пек, тейӗр, хӳхӗм кӳлепеллӗ.Пӑхатӑп ҫунакан хула ҫине,Сире, хуркайӑксем, пуҫа ачашшӑн Тайса юлатӑп эп, Силпи чӑвашӗ.1943.

Чӗре хытсассӑн та, кикак хуркайӑк, Иӗрес килет, сире пӑхса илсен. Карталанса эсир иртеттӗрччӗ нумайӑн Танксем ҫинчек, ҫынсем ҫинчен ҫӳлтен.Анчах пиртен пытаннӑ ,Мессершмитт“ Сасартӑк пӗлӗт ӑшӗнчен тискеррӗн Тухса сире тӗллерӗ те кӗрлерӗ,— Хуркайӑксем, сире шеллерӗм пит1Аманнӑ тусӑрсем тӗккисене Тӑка-тӑка хура чулсем ҫине Йӑваннине курса, чунран ылхантӑм.Ылханнӑ тӑшмана ҫӗр питӗнчен Шӑлса, ҫиллеслӗ кӗрлӗ автоматӑм Паян, ыран та—вӑрҫӑ иртиччен.1943.

[* * *Асап сахал-и пирӗн ҫул ҫинче:Кбрхи йӗпе-сапа, кӑрлчч сивви те. Ҫӳретӗп эпӗ вӑрҫӑ хирӗнче Тӑхланлӑ ҫумӑр вигӗр, вилӗм витӗр.Ҫап-ҫамрӑк чӑрсӑр хамӑн пурнӑҫа Вута чиксе хӗҫ пек шӑратӑп харсӑр; Кунта татти-сыпписӗр вӑрҫӑ-харҫӑ Кӗрлет, кӑвар чӗлхеллӗн калаҫса.Ҫӳретӗп эп окоплӑ та мӑянлӑ Курск хирӗнче,—кӗрлет йӗри-тавра Хаваслӑ шӑпчӑксен юрри янравлӑ.Тар шӑршинче те тӗтӗмре, шавра Ҫӳренӗ майӑн кӗнеке ҫыратӑп,Ана хам атӑ кунчинче усратӑп.1943,
23



Ҫ Ы Р УСавнӑ тусӑм, кӑмӑллӑ юлташӑм, Ан кӳрен тархасшӑн, ан ҫилен: Перома алла тахҫан тытасшӑн Ҫунтӑм эпӗ тбксӗм каҫсерен.Кӑвакарчӑн пек кӑвак .яка пӑр Мина ӳксе ҫурӑлнӑ чухне Асӑмран тухмарӑн, эсӗ капӑр Тумланса ҫӗклентӗн куҫ умне.Тӗттӗм каҫ тӑман чаршавӗ витӗр Утнӑ чух сан ӑшӑ куҫусем Курӑнса ҫунсан, кӑрлач сивви те Сӳрӗлчӗ те пӑрӑнчӗҫ ҫилсем.Чӗркуҫҫи таран юр тӑрӑх эпӗ Утрӑм пӗр сукмаксӑр та йӗрсӗр. Умӑмра, хура сӑрлӑ тӗкме пек, Хӑрӑм пек, хураччӗ ҫиллӗ ҫӗр.Хушӑран ракетӑсен кӗперӗ Ярӑнса ҫухалчӗ пӗлӗтре.24



Пулемӗт сасси пӗр май кӗрлерӗ, Мина иртрӗ, шӑхӑрчӗ етре.Утрӑм эпӗ, пытӑм тӗксӗм витӗр- Тар тӑварлӑ. Тумӑм йӗп-йӗпе. Куҫӑмсем умра татти-сыпписӗр Йӑлтӑртатрӗҫ ҫул кӑтартнӑ пек.Пӗлӗте ҫурса ҫурла пек уйӑх Тухасса мӗнле кӗтсессӗн те, Ҫуталса выртмарӗ Донӑн уйӗ, Сирӗлмерӗ хулӑм пӗлӗт те.Ҫакӑ ҫӗр санпаччӗ манӑн туйӑм, Пытӑн эсӗ манӑн чӗрере,Пултӑн сарӑран та сарӑ уйӑх, Пӑхрӑн чӗререн те чӗрӗрех.Сан патна ҫитеймӗп эп приказсӑр. Хушшӑмӑр—пин ҫухрӑм шурӑ юр, Шупашкар инҫе, инҫе тӑван сӑрт Умӑмра окоп та хӗрлӗ юн.Пирӗн кӗтнӗ ҫӗнтерӳ кӗперӗ Халӑх юнӗпе эрешленсен,Килӗме килсе, санпа чиперрӗн Калаҫса йӑпанӑп чӗререн.Савнӑ тусӑм, кӑмӑллӑ юлташӑм, Эпӗ пырӑп,—хытӑ ӗненсем! Ҫавӑнса ун чух ачаш-ачашшӑн Йӑлтӑртатӗҫ ҫырӑ куҫусем.1943. 25



Ч)« «Ирхине вӑраннӑ шӑпчӑк Юррине тӑссан,Ян-янах кайса хускалчб Телбрнӗ вӑрман.Йӑпӑрт-йӑпӑрт шух хӳреллб Пулӑсем сиксен,Хуҫӑлатчӗҫ сар хбвелӗн Ылттӑк урисем.Ывӑнч? утсем бҫетчӗҫ Пӗлӗтлӗ шыва.Сивӗ сывлӑмне силлетчӗ Чӗтренсе хӑва.Ывӑҫӑм курка пек пултӑр Тӑрӑ шыв ӗҫме,—Куҫкӗски ҫинчи пек куртӑм Хамӑн мӗлкӗме.Шурӑ пӗрчӗсем пӑртакҫӑ Лекнӗ ҫӳҫӗме.26



Пӗркеленӗ вӑрҫӑ-харҫӑ Ҫамрӑк питӗме.Мӗлкӗме курсан, палларӗ, Хытӑ кармашса,Кӗҫенсе пуҫне сулларӗ Тусӑм, тур лаша.Уруна тапса, лашаҫӑм, Ҫилхӳне силле,Малалла вут урлӑ каҫӑп Санпала пӗрле.Ҫамрӑкланӑп, манӑн ҫӳҫӗм Пулӗ хуп-хура, Йӑлтӑр-йӑлтӑр вылӗ ҫиҫӗм Чакӑр куҫӑмра.1942.



Ҫап-сарӑ ҫулҫӑсем вбҫсе Йбпеннӗ ҫул ҫине ӳкеҫҫб. Юратнӑ тусӑмҫӑм инҫе,— Утатӑп эпб пбр-пбчченҫб.Тӑван ҫӗршывӑмҫӑм инҫе,Инҫе тбке ҫыранлӑ Атӑл. Ҫӳҫенчбк Висла леш енче Тӑван хирсем енне пӑхатӑп.Автан киккириккийб пек Пилеш тӗмми хӗрелнб хыҫҫӑН Ҫӳреттӗмӗр хир тӑрӑх тек, Юратнӑ тусӑм, ҫырӑ куҫӑм!Лӑпланнӑ Атӑла ҫӑра,Тӑхлан пек, пӗлӗт ӳкнӗ майӑн Хӗвеллб ӑшӑ кӑнтӑра Иртетчӗ мӑнтӑркка хуркайӑк.Санран инҫе, инҫе паян, Анчах ялан аса илетӗп28



Сар хӑмӑллӑ тӑван уя,Тӑван яла, тӑван киле те.Куҫа пӑртак кӑна хупсан, Ҫумра пекех, чӗре пек ҫывӑх, Хбвел ҫутти пек, катаран Ума килет тӑван ҫӗршывӑм.Инҫе, инҫе те инҫетре Мана кӗтсе шавлать телейлӗ, Сар ылттӑн ҫулҫӑллӑ, хитре, Тӗтреллб Ш упашкар аллейӗ.1914.



Ш А Н Ч А К
Шанчӑк пуррйсем—телейлӗ.

Ҫеҫпӗл Маш ш а.IКбтмел ҫырлийӗ вучахри кӑваррӑн Пӑхать ем-ешӗл курӑк хушшинчен.Хӗлле куҫа уҫми тӑман хаяррӑн Уланӑ чух, ҫырла хӗрелличчен Ҫӗре кӗмесӗр, сывӑ пурӑнма Емӗтленсе, вӗри чӗрем йӑпанчӗ,Пӗр вӑхӑт та сӳнми хӑватлӑ шанчӑк Мана вӑй пачӗ харсӑр ҫапӑҫма.IIКӗр ҫитӗ те сар мӑйӑр шӗкӗлченӗ, Пилеш хӗрелӗ, хӑмӑрланӗ хир.Умра ҫаплах йӳҫ тӗтӗм тӗтреленӗ; Татти-сыпписӗр вӑрҫӑ каҫ та ир Урса кисренӗ аслӑ уйсенче;30



Кблленӗ ял, ҫунса йӑванӗ хурӑн; Кивелнӗ ҫӗтӗк шинелсем ҫинче,Шӑтса хумханб ҫамрӑк курӑк.IIIҪулла тулса шавланӑ ҫутҫанталӑк Ыйха кайсассӑн, ӑшӑ ҫӗршыва Канма ӑсанӗ картипе хуркайӑк; Шӑнтса кантарӗ сивӗ пӑр шыва; Вӑрман тӗлленӗ, итемсем ҫине Канма иленӗ ушкӑн кӑвакарчӑн; ■ Анчах салтак хӑюллӑ чӗрине Канма памасӑр кӗрлӗ вӑрҫӑ-харҫӑ.IVСалтак килессине кӗтсе хӗрарӑм Пичке тулли йӳҫтернӗ пыл*сӑра; Нӳхрепӗнче ун турӑхӗ; хӑярӗ Выртать вӑрӑм йӑранлӑ пахчара; Пулас ача-пӑча валли сӑпкалӑх Виҫ ҫул кашлать ҫап-ҫамрӑк хурама; Усет хӑмла, анчах та вӑрҫӑ аслӑ, Салтакӑн ҫулӗ вӑрӑм-ха утма.
VНумай пулмасть, кунта анчах кӑна Атака иртрӗ, аслӑ хир’ шӑпланчӗ. Пӑхатӑп эпӗ уҫӑ таврана,Чӗре тулли сикет хаваслӑ шанчӑк. 31



Йӗри-тавра тӑшман вӗри металӗ Урса кӗрленӗ хыҫҫӑн ывӑнсан,Ҫерем ҫинче канса выртаҫҫӗ халӗ Хӑравсӑр танкистсем —туссемӗм ман.VIПаян вилмен, ыран та ҫитмӗ вилӗм,— Телейлӗн уҫӑп хамӑн алӑка,Мана кӗтсе кӗрекеленӗ килӗм;Тулли сар уйӑх евӗр сарлака, Сап-сарӑ, тарӑн алтӑрсем ҫине Юхса сӑра хӑватлӑн кӑпӑкланӗ;Кӗсле тумашкӑн хӳхӗм вӗрене Ӳстерӗ йӑлӑмри чӑваш вӑрманӗ.1943.



УКРАИНАРИ ПЕРРЕМЕШ ФРОНТРА 
ҪАПӐҪАКАН  ЧӐВАШСЕН ЮРРИЕоронеж та Харьков, чиеллӗ Полтава, Житомир та Киев, Тарнополь, Карпат. Пӗрремӗшфронтчапӗ,хисеплӗмухтавӗ Тусанлӑ ҫул тӑрӑх, вут витӗр янрать.Юратнӑ Ҫӗршывӑн Хӑвачӗ пире Ӳстерчӗ те сывӑ,Ӳстерчӗ хитре,—Нумай та чӗлхеллӗ Туссем хушшинче Утатпӑр телейлӗ Совет Ҫарӗнче.Чӑп-чӑмӑр сар уйӑх, хӗвелте сап-сарӑ, Хумханчӑк ват Днепр, кӗрлевлӗ вӑрман. Унта та, кунта та тӑшманӑн масарӗ, Унта та, кунта та арканнӑ тӑшман.3. Ухсай. Салтак кӗнӗки. 33



Аппамӑр Украйна,Сана тертсенчен Ҫӑласшӑн нумайӑн Чӑваш ҫбрӗнчен Килетпӗр тӑванӑн,Килетпӗр савса,—Чунпа эпир санӑн,Чӗремӗр таса.Йӗпе-и, тусан и, юрсем-и пит тарӑн,— Пӗри те чарман та, чараймӗ пире. Хастаррӑн пыратпӑр, ҫӗнетпӗр хаяррӑн Кӑвар пек присяга вӗрет чӗрере.Эпир-и йӑваш-и,—Еҫре те ӗҫчен,Ҫиленнӗ чӑвашӑн Вӑрҫӑ хирӗнче Хӑпарӗ те кайӗ Чыс-чапӗ ҫӳле,—Ахаль-н Чапаев Ҫуралнӑ' пирте!Сахал-и тус вилнӗ, юн юхнӑ сахал-и,— Тӑшманӑн Берлинӗ ӑна пӗлмелле! Пехота тустарӗ, ҫӗрне танк сухалӗ, «Катюша» ташлатӗ ӳпне-питнелле. Воронвж, Полтава,Тарнополь, Карпат...
34



Пӗрремӗш мухтавлӑ Фронт чапб янрать. Инҫе-и шуйттанӗ, Мур илӗш Берлин? Ҫитетпбр те, канӗ Салтак чунӗ тин.1944.



Ч А ПТӗнче шӑпланчӗ, нртрӗ юн шӑрши, Тӑхлан та, тар та халӗ сивӗ.Мухтав сана, ҫӗршывӑиҫӑм, ҫӗршыв, Хӑюлӑхпа телей ҫӗршывӗ!Такан кӗлеллӗ аттӑн тусанне Чӳхерӗ Эльба, ҫурӗ Висла.Дунай ҫинче те хамӑр сӑнсене Курса тӑрса эпир шыв ӑснӑ.Шннеллӗ ачусем ӑҫта кӑнаПулмарӗҫ-ши, тӑван ҫӗршывӑм?Курман-и хӗрлӗ ҫӑлтӑрлӑ ҫыннаСар чул ҫыранлӑ Одер пшвӗ?Шывне ӗҫетпӗр каскӑпа ӑсса,Ура усса пӑхса ларатпӑр;Ҫеҫен-хирти пек ҫивчӗ шӑхӑрса, Лашасене те шӑваратпӑр.Сӗвем ҫӳҫне ҫамки ҫине хурсах Пире юнарӗ вӗҫкӗн Гитлер,31



Анчах хӗҫпе хӑмсарнӑ вӑр-хурах Юлать-и мӑшкӑллӑ вилмесӗр...Ансат, сасар.тӑк ултӑ эрнере,Пуҫа йӑгма та май памасӑр,Ҫапса салатӑп тенӗччб пиреКаппайчӑк та панккав ефрейтор., Уяр июнӗн кӑн-кӑвак ирнеВӑратнӑ кӗрлеве кам манӗ?—Тӑри юрриллӗ ешӗл хирсенеҪӑтас пек тапӑнчӗ Германи.Чӗтрерӗ ҫӗр те сывлӑш ҫавӑ кун, Хӑпарчӗ вут та, сикрӗ ҫулӑм;Шыва та юн, ҫӗре те юхрӗ юн, Тумларӗ халӑхӑн куҫҫулӗ.Тӑшман аваймӗ пирӗн ҫурӑма,Арканӗ хӑй, ҫунса кӗлленӗ,—Пире хастарлӑ ирӗк пурӑнмаТелей ҫулне кӑтартнӑ Ленин.Тӑван ҫӗршывшӑн ҫулӑмлӑ хире Чӗнчӗ пире ҫулпуҫӗ Сталин.Вӑл пачӗ шанчӑк, пачӗ вӑл пире Пӗтми хӑват та чӑн ӑсталӑх.Вӑрҫӑ кӑварӗ витӗр ҫӗр ҫине Хӑватлӑ ҫӗнтерӳ илемӗКӗпер пек карӑнса килессинеПире кӑтартрӗ вӑл—аттемӗр. 37



Улерӗ иртӗнсе вӗри тӑхлан,Татти-сыпписӗр ҫурб хурҫӑ,Масарӗсем вӑрман пек пулнӑран Сайралчӗ нимӗҫ, нимӗҫ урчӗ.Пире таптасшӑн ӳхӗрчӗҫ кулленТанксем ҫӗршер-пиншер те мар-и,Анчах та пирӗн пысӑк чӗререн Вӑйли пӗрре те тупӑнмарӗ.Пире пӑхать те тӗлӗнет тӗнче:Нихҫан вилми чипер ача пек,Хаяр та аслӑ вӑрҫӑ вутӗнчеҪуралчӗ пирӗн халӑх чапӗ.Ӑҫта хайхи пиншер усал танксем? Ӑҫта бронне-тирне ӳкерчӗҫ?Хурҫи ҫатма валли аван вӗсен,— Сиксе пиҫет унта икерчӗ.Ӑҫта ҫӳрет хайхи карма ҫӑвар,Мунча иййи пекех ефрейтор?Мӑйне пӑяв кӗтет, кӗтет ҫӑва,— Пуҫне хӗвел ҫйне кӑлартӑр!Мускавӑн урамне кӗресшӗнччӗ, Анчах та тухрӗ тепӗр майӑн:Эпир ҫӳретпӗр Одер хӗрринче Тӗрлӗ чӗлхеллӗ те нумайӑн.Ҫыранӗ ҫӳлӗ, шывӗ тап-таса,Салтак таптанӑ ҫулӗ такӑр.

Лашасене килти пек шӑхӑрса Юрланӑ майӑн шӑваратпӑр.Унта тӑван чӗлхемӗн сассинеХутран-ситрен илтетӗп эпӗ: Совет ҫӗршывӗн аслӑ мухтавне Кӗрсе кӗрлет чӑвашӑн чапӗ.1945.



К А Ч Ч АЧӑн-чӑн каччӑ эпӗ куртӑм Висла леш енче: Йӑлтӑр-йӑлтӑр ҫичб орден Кӑкӑрб ҫинче.Куҫхарши йбпхӗн хура та Ҫӑп-ҫӑраччӗ ун,Питӗнчетапса тӑратчӗ Нар пек хӗрлӗ юн.Уринчи ҫемҫе хром атӑ Тикӗс утнӑ чух,Тӗпренсе тӑрса юлатчӗ Шӑкӑр-макӑр чул.Ҫул ҫинче паллашнӑ хыҫҫӑн Чи малтан табак Ҫавӑрса, унпа пуплерӗм Кӑмӑллӑн пӑртак.Хамӑр ен ҫыннин сӑнарӗ 
Сисӗнчӗ унта:40



—Ӑҫтисем пулатӑн,—терӗм,— Старшина юлташ?—Чӑвашран. Тӑвай районӗ,— Терӗ старшина.Пилбк ҫул хушши курман вӑл ' Хамӑр таврана.Таврӑнӗ,—юратнӑ ялӗн Урамне кӗрсен,Ӳхӗрӗҫ чипер Тӑвайӑн Ватӑ йӑмрисем.Берлина ҫӗнтернӗ паттӑр Тӑн-тӑн утнӑ май Авӑнса кайса силленӗ Сарлака урай.Пилӗк ҫул хушши усранӑ Салатран сӑра Юхтарса, ӑна хӑналӗҫ Кӳршӗ-аршӑра.-^Берлина ҫапса салатнӑ Йӗркепе пиртен Тыт-ха, тыт автан йӗтесӗ!— Тейӗҫ килсерен.Ялӗнче пайтах-ҫке пулӗҫ, Старшина килсен,Чӗрипе те, чунӗпе те Ҫунакан хӗрсем.

Теветкел качча тӗлпултӑм Висла леш енче;Ҫичӗ йӑлтӑр-йӑлтӑр орден Кӑкӑрӗ ҫинче.1945



П Р А  Г ААттем те ватӑ кукаҫейӗм Курман урамсемпе куллен Ҫӳретбп те, туртать телейӗм Тӑван ҫӗршывӑм еннелле.Ҫулҫисене касса, тирпейлӗ Якатнӑ каштансем ҫине Ҫапать каҫхи Карпат хӗвелб Йӑмӑх тымарлӑ ҫуттине.Канма-тӑма пӗртте пӗлмесӗр Утатӑп,— аттӑм шак та шак. Вӗр-ҫӗнӗ улача пир евӗр Тӳпе сип-симӗс, кӑн-кӑвак.Асфальт кунта яка та такӑр, Чӑваш ҫынни каларӗшле:Алла чутланӑ йӗтӗр п а р ӑ р ,|С  Салма унатӑп темелле!Шывпа ҫуса иртсе каюҫӑн Урам сӗтел пек тап-таса;



Бензин шӑршисӗр сывлӑш уҫӑ Тӑрать, садри пек туйӑнса,Паян ҫап-ҫамрӑк эсӗ, Прага, Паян илемлӗ те хитре!Эпир кунтан каятпӑр акӑ, Анчах та манӑн-и пире?..Кунта—тискер хура ҫӑханӑн, Какай кӳпсе, эрех ӗҫсе, Пӳрленнӗ евӗр шӑршӑ янӑ, Ҫӑпан пек, ирсӗр нимӗҫсем.Вӗсен хупахӗ, ресторанӗ Кунта шавланӑ кунсерен.Ӑҫта кайсан та, чыхаканӗ Шуйттан фашист Германирен.Куҫҫуль пек ҫӑлтӑрсен мерченӗ Шыва пин ванчӑк тӑкӑнса Чӗтренӗ майӑн ӗсӗкленӗ Хӗрсем, хӑва пек авӑнса.Хутран-ситрен паян та халӗ Йӑмраллӑ Влтазӑ хӗрринче Яш ҫивӗт тунисем сахал-и Тухаҫҫӗ юшкӑн ӑшӗнчен!Садусенче ӳсет ҫеҫке-и, ^— Устернӗ нимӗҫ вӗлтӗрен.’ . Анчах килет тӗнче телейӗ Кӑвар та ҫулӑм витӗрех.



Эпир ҫитертӗмӗр ак ҫакӑ Енсе ҫинче ӑна йӑтса.Ҫавна кура та эсб, Прагз, Паян илемлӗ те таса.Вӗри юна тумлам-тумламӑн Тӑкса тасатрӑмӑр ҫӗре.Ҫавна кура хӑрушӑ тамӑк Ҫухалчӗ, Прага, сан ҫирен.Хӗвел те курчӗ, курчӗ уйӑх Эпир кунта васканине.Ҫӗршер ҫултан та Прага туйӗ Пирӗн чӗремӗр ӑшшине!
1945.



ЧАВАШ ЧЕЛХИТӗтреллӗ Висла леш енче ҫӳреп-и, Керет6п-и Карпат ту-чакЗлне,Ӑҫта кайсассӑн та, илтетӗп эпӗ Тӑван чӗлхемӗн ҫепӗҫ сассине.Туссем калаҫнӑ чух, тӑван чӗлхемӗм, Шур акӑш тӗкӗ евӗр эс ҫемҫе;Санпа ман халӑх чунӗ те илемӗ Ҫӳрет ҫӳлте те ҫӗр ҫинче вӗҫсе,Юрланӑ чух, сассу хитре те уҫӑ; Итлет вӑрман та, хир те янраса. Чулсем ҫинче канми-тӑми ҫӑлкуҫӗ Юхса йӑпаннӑ пек сассу таса.Екки ярса ачашшӑн калаҫмалӑх, Ҫулла ҫап-ҫутӑ уйӑх шевлинчен Туса, сана шӑратнӑ манӑн халӑх,Сана шӑварнӑ шӑпчӑк юрринче.Анчах та халӑхӑн ҫилли хаяррӑн Чӗре тулли йӳҫсе тапса тухсан.46



Чӑваш чӗлхи, чӗлхемӗм, шӗл-кӑваррӑн Ҫунать вӑю та сан, юрру та сан1Ҫана хӑрушӑ кунсенче касыалӑх, Йыхравлӑн кӗрлеме кӗрешӳре Хӗвелӗн ҫуттипе туптанӑ халӑх,Сана савса шӑратнӑ ҫиҫӗмре.Сана йӑваш теме кам хӑюлланӗ,Сана кам хурлӗ халӗ ҫӗр ҫинче,— Итлерӗм эпӗ, гварди капитанӗ,Сана вутри Воронеж хирӗнче.Ҫулла—тусан, хӗлле—юр юнлӑ, тарӑн, Йлсем те хуласем ҫинче хӗлхем.Танкра та нӳрлӗ окопра тӑнларӑм Тӗреклӗ сассуна, тӑван чӗлхем!Орӗл та, Киев та, Варшава,Белград та, Будапешт та, Порт-Артур... Тагти-сыпписӗр пычӗ вӑрҫӑ шавӗ,—Унта чӑваш чӗлхин те пайӗ пур.
Тӑван чӗлхемӗмҫӗм, тӑванлӑ эсӗ 
Пуян та ҫирӗп вырӑс чӗлхипе,Инкек те терт, асап та хур пйлмесӗр Янтра та савӑн аслӑ пиччӳпе!Тӑшман тесея—ҫилев, кӗрле кӗр те кӗр, Туссем тесен—саркайӑкла ян-ян. 47



Хитре сассу та шухӑшу ӗрчетӗр; Кӗрхи уйри итем пек пул пуян!Сана паян тиркевлӗ хурлаканӗ Аҫта кам пулб пысӑк ҫӗр ҫинче,- Мухтатӑп эпӗ, гварди капитанӗ, Сана хӗвел те уйӑх умӗнче.1945. ----------



В И Н Т О В К АХисеплӗ тусӑм, шанчӑклӑ пӑшалӑм Ялтрать х&Белӗн ҫуттинче.Хитре те ҫутӑ затворне ман аллӑм Тытать хӑрушӑ кунсенче.Манччен ӑна тӗреклӗ тытаканӗ Хӑравсӑр паттӑр гражданин Финлянди хирӗнче патвар утман-и?Вӑл утнӑ, пулнӑ харсӑр ҫын.Винтовка унӑн аллинче тӗл пенӗ, Пӗрре те йӑнӑш шартлатман. Вннто^ка паттӑр хушнӑ пек кӗрленӗ; Йӑваннӑ юн хӑсса тӑшман.Пӗрре кӑна-и ҫивӗч шгыкӑ унӑн Ялтранӑ? Пӗтнӗ ҫичӗ ют.Тӑшман пуҫне тивлетсӗр, чыссӑр хунӑ, Тӑшман тӑраймӗ тепӗр хут.Винтовка сивӗ кунсенче юнланнӑ, Анчах нихҫан та пӑрланман,4. Ухсай. Салтак кӗнекя. 49



Ҫиҫсе ҫуталнӑ штык, ӑатвор вылянӑ, Шывран, юртан та тутӑхман.Совет ҫӗршывӗн паттӑр гражданинӗ Финлянди вӑрҫӑ хирӗнчеХастарланса тӑван ҫӗршывшӑн вилнӗ, Кӗрешнӗ куҫӗ сӳниччен.Герой ятне аса илетпӗр халӗ, Вулатпӑр ҫутӑ штык ҫинче,Хасан панче чапланнӑ ун пӑшалӗ, Чапланнӑ Халхин-Гол панче.Ӑна тытса тупа тӑватӑп эпӗ,Нихҫан та тутӑхмӗ пӑшал,Ҫухалмӗ ун мухтавӗпе хисепӗ,Шалт перӗ те ӳкерӗ шалт.Юратнӑ тусӑм, шанчӑклӑ пӑшалӑм, Тивлетлӗ тусӑм алӑра,Тӑшмансене кӑвар сапса ӑшалӗ, Ҫунтарӗ, хирӗ вӑрҫӑра.Эс пур чухне, пӑшалӑм—савнӑ тусӑм, Пӗр куҫ хупмасӑр, каҫ та ирЭп сыхлӑп ҫӗршыва; хумханӗ пусӑ, Вӑрман каш-кашлӗ, шавлӗ хир.
Э ж  йӑвансан, сана, пӑшалӑм, тытӗ Татах та тепӗр тус герой.Тӑшман ҫаралӗ, вилӗ урнӑ йытӑ, Ҫӗршыв ешерӗ, шавлӗ уй.1941

В И С Л АХум хыҫҫӑн хум хума хуса Хускалнӑ шыв пӑртак тбтреллӗ. Тыла-пуҫҫи ҫинчен тухса,Вӗҫет тӗвик-тӗвик текерлӗк.Тарланӑ лашасем ҫинче Туйри хӗр пек тухъяллӑ кайӑк Вӗҫсе иртет; сасси ҫинҫе,Сасси тӑван хирти пек лайӑх.Кумса хумхантӑр хӑяху!Кӗрле те ӳхӗр эсӗ, Висла! Ҫыранусем паян ҫич хут Сӑваплӑ маншӑн, маншӑн чыслӑ.Ҫилпе шавла! Ҫилпе лӑскан! Хӑмӑшусем хура чаканлӑ.Салтак пек тӳрӗ тӑракан Тирекӳсем кунта чапланнӑ.Ҫулла, вут вигӗр, тӗтӗмре,Эпир хура вӑрман пе« йышлӑ,
51



Хӑватлӑ килнӗ инҫетрен,—Ана манман-и эсӗ, Висла?Пӑшаллӑ, йывӑр атӑллӑ,Ҫунат пекех сулмак хӑлаҫлӑ Ишсе тӗке ҫыраналла,Эпир кунта сан урлӑ каҫнӑ.Хӑвасене те шӑйӑрнӑ,Шыва та каснӑ хӗрне хурҫӑ. Нумай салтак, нумай сатур ҫын Пытаннӑ юшкӑн хӑйӑрна.Тӑпра четреннб вӑхӑтра— Шннель аркийӗсем пек анлӑ, Лаша ҫилхи пекех кӑтра—Сан хумусем пайтах юнланнӑ.Шӑратнӑ хурҫӑ пек кбрен Шыву чӗрем юратнӑ саслӑн Сиксе чарусӑр кӗрлесен,Паян илемлб эсӗ, Внсла!Клллех хӑваллӑ хӗррӳне Тухса йӑлттам утса ҫӳретбп; Иртсе лӑпланнӑ кунсене, Юлташсене аса илетӗп.Монах тумтирӗ пек хура, Тӗтресӗр сулхӑн Польша каҫӗ Хирсем ҫине килсен, шывра Черченкӗ ҫӑлтӑрсем ҫунаҫҫӗ.52



Хисеплӗ вилнӗ тусӑмсем,Мана курса шыв витӗр харсӑр Тинкернӗ евӗр, ҫӑлтӑрсем Пӑхса выртаҫҫӗ йӑлтӑр-ялтӑр.Хӑна валли пылланакан Пасманари хӗрӳ ҫӗпре пек Чашлӑ паян, кӗрле паян,Мана ӑсат! Каятӑп эпӗ.Вӑрманлӑ Атӑлта ишсе Утленнӗ хур тӗкки минтерлӗ Ҫавра пукан ҫине типтерлӗ Мана лартса, ман юлташсем Хӑна тума така ӳстернӗ.Инҫе кайсан та, сан ҫинчен Пӗрре те манмӑп эпӗ, Висла: Ҫыранусем куҫ умӗнче Сӑваплӑ маншӑн, маншӑн чыслӑ,Пӑшаллӑ, йывӑр атӑллӑ, Машинлӑ, тупӑллӑ, понгонлӑ Россия каҫнӑ малалла, Берлиналла кунтан сан урлӑ.1945.

К А М А Л Л А  Х Ы П А РУлӑхри ҫӑра йӑмраллӑ, Кӑпӑклӑ вӗри мунчаллӑ Тунсӑхланӑ ялӑмран Илтӗм пбр кӑвак конверт. Кӑмӑллӑ хыпар, паян Чӗрене вутпа тиверт!Ҫывӑх тусӑмҫӑм, юлташӑм, Яланхи пекех ачашшӑн Ал ҫупса вуламалла Ҫырса янӑ сӑвӑлла,Пбчӗк те мар, пысӑк мар Пӗр вӑтам кӑна хыпар.Пирӗн ялта пур бухг^лтер, Тен эсир ӑ»а пӗлетӗр: Мӑйӑхлӑ этем, яштак, Хушӑран кӑна пӑртак Сыпкалать Иван Михайлов, Сыпсанаг, горлать Михайлов,
54



Ҫамрӑк ҫын, анчах та ун Килӗнче халь ултӑ чун:Виҫб хӗр те виҫӗ ывӑл, Улттӑш те патвар та сывӑ, Панулми пек пичӗсем, Ҫӗмӗртсем пек куҫбсем.Улӑхри ҫӑра йӑмраллӑ Ялӑмри Иван Михайлов Питӗрех те ӑрӑскаллӑ, Ывӑл-хӗрӗпе пуян,Шавласа туйран туя Анатран вӑл Тукаса Ҫӳрӗ ҫӗлӗк ҫавӑрса.Ачисем ӳссе ҫитсен,Генерал пек вӑл чечен Урлӑ пирлӗ, каллӗ-маллӗ Мӑйӑхне шӑлса пӑхкалӗ, Мухтанса хӑлхи ҫнне Чалӑш лартӗ картусне.Алӑри кӑвак конверт:— Вӑрҫӑ вучӗ витӗр,—тет,— Ҫапӑҫса ҫӳрет геройлӑн Старшина Иван Михайлов, Кӑкӑрӗ ҫинче ун халь Икӗ орден, пӗр медаль.Алӑри кӑвак конверт:—Амансан, вӑл пӗлтӗр,—тет,-



Килӗнче канса чиперрӗн Ӑшӑ кӑмӑллӑ ҫӳрерӗ,Сывалса ҫитсен, калле Кайрб вӑрҫӑ хирнелле.Алӑри кӑвак конверт:—Халӗ 6нт6 пӗлӗр,—тет,— Чӑмӑркка Варуҫ инке Илсе юлнӑ виҫ икел,Михалюк Мӗтри Иванӗн Ашкӑрса ӳсет вӑрманӗ.Ут ҫулма каяс чухне Тухнӑ ҫутӑ тӗнчене Виҫӗ ывӑл—виҫӗ кайӑк,Виҫӗ паттӑр ҫын—Михайлов, Виҫҫӗш ашшӗ пек хура, Виҫҫӗш—виҫӗ сӑпкара.Хытӑ савӑнса иккен Мухтанать Варуҫ инке:—Чи асли, —тет,—харсӑр пулӗ, Сывлӑшра вӗҫсе йӑл кулӗ, Никама та нарӑнми Танк ҫӳретӗ вӑтамми.ҪЗмӑллӑн тата ӗнерлӗн Кӗҫйнни утне йӗнерлӗ,Шыв нек тикӗс уйхирпе,
Ашӑ ҫимӗк ҫилӗ пек,бв



Хӑвӑрт ҫӳрӗ, малалла Вбҫӗ ӑмӑрткайӑкла.Пирӗн инкене пӗр хут та Ан ҫилен, хастар пехота:Сан валли те паттӑрсем, Пӑшатан пек куҫлисем Пуласса эпир шанатпӑр,Чӑн сӑмах сана паратпӑр.Пысӑк вӑрҫӑ иртсе кайӗ, Таврӑнӗ килне Михайлов, Виҫӗ ҫӗнӗ паттӑр ывӑл, Пӗрлӗхен пек питлӗ ывӑл Ярӑнса унчух вара Сикӗ виҫӗ сӑпкара.Чӑтӑм ӳтлӗ, ӑмӑрлӑ,Тӳсӗмлӗ те шӑнӑрлӑ,Чӑмӑр питлӗ йӗкрешсем, Пирӗн ял кӗрешӗсем,Курӗҫ шыв та, курӗҫ вут та, Пулӗҫ ашшӗ пек пехота,Малашне пыра-киле Чӗререн шанас килет:Палӑрӗ Михайлов йышӗ,Чап ҫумне тата чап хушӗ,Ун чипер ачисенчен Генерал та тухӗ тен. 57



Алӑри кӑвак конверт:—Ҫӳрет Бӑр;ӑ витӗр,—тет,- Михалюк Мӗтри иванб, Килбнче юман вӑрманб Кашласах ӳсет паян, Ашкӑрать хура вӑрман.Ма хура?—тесе ыйтсан,Хӑй Михайлов, тӗп юман, Йепкӗн хурине кура Ачисем те хуп-хура;Амбш кӑтрине кура Ачисем пурте кӑтра.Алӑри кӑвак конверт:— Пӳрче халб тӑвӑр,—тет,— Кирлб ентб ҫӗне ҫурт, Пултӑр аслӑ та ҫап-ҫут, Ҫавӑнпа та ял совечб Вӑрмана бригада ячб.Улӑхри ҫӑра йӑмраллӑ Ялӑмри Иван Михайлов Ачисемшӗн сӑрт ҫинче,Ҫӑл валаке уменче Лартнӑ ҫурт хитре те ҫӳлӗ, Ҫуртӗнче тӑвзтӑ пӳлем.Ку ҫурта ҫӗклене чух Йывӑҫ касре, ватрӗ чул, Кӑварти пекех ҫӳрерӗ.м



Кӑнтӑрла та, каҫ та ир Ывӑнма, канма пӗлмерӗ Ватӑ Кӗлпук бригадир.Кӑмӑллӑ Кӗлпук пиччен Ылттӑн ҫӑмӑл аллинче Янӑрарӗ ҫивӗч пуртӑ,Хӑй чутланӑ чаплӑ ҫуртӑн Никӗс пӗрени ҫине Вӑл картларӗ хӑй ятне.Улӑхри ҫӑра йӑмраллӑ, Кӑпӑклӑ вӗри мунчаллӑ Ялӑмри вунпилӗк пуртӑ Кӗрлесе ҫӗкленӗ ҫуртӑн Ял-ял урлӑ чапӗ кайӗ.Ҫут хӑмаллӑ хыр урайӗ Питӗ селӗм мӗн утма, Вӑрҫӑ хыҫҫӑн ташлама, Ҫӑмӑл ҫӑмӑл кайӑкӑн Ярӑнма вӑл яп-яка.1944.



Ларӑр-ха, туссем кӗрекене, Ларӑр халӗ тачӑ, юнашар. Атьӑр-ха юман сӗтел умне Кзр тӑрса пӗр юрӑ шӑратар.Салтакла йӑтар-ха тӳр тӑрса. Кӗреке сӗтелӗ сарлака. Ҫӗклӗпӗр малтан чанклаттарса Аслӑ Сталиншӑн тӗппи курка!Туссенчен чылайӗш халӗ ҫук Пирӗн кӗрекемӗр хушшинче. Ҫулӑм витӗр пычӗ пирӗн ҫул, Пычӗ пысӑк вӑрҫӑ хирӗнче.Салтакла йӑтар-ха тӳр тӑрса, Кӗреке сӗтелӗ сарлака. Ҫӗклӗпӗр тата чанклаттарса Паттӑр вилнисемшӗн тӗп курка!

Ҫапӑҫма тӑван ҫӗршыв пире Пачӗ харсӑр пысӑк вӑй-хӑват. Ҫавӑнпа ҫӳрет те тӗнчере Пирӗн салтаксем ҫинчен ыр ят.Салтакла йӑтар-ха тӳр тӑрса. Кӗреке сӗтелӗ сарлака. Ҫӗклӗпбр тепре чанклаттарса Хамӑр халӑхшӑн тӗппи курка! 1943.



атАл ҫинчен хуна юрӑЮррӑмӑр, хускал, ан татӑл,Атӑл тӑрӑх кӗрлесем!Хумханать юратнӑ Атӑл,Хӳхӗм унӑн хӗррисем.Пирӗн ӗмӗт халӗ аслӑ,Емӗт аслӑ сан пекех.Пирӗн пурӑнӑҫ хаваслӑ Пулӗ ӗмӗр-ӗмӗрех.Шывупа пире чӳхерӗн Сулхӑн каҫ та уҫӑ ир,Ҫавӑнпа кунта чиперрӗн Паттӑр ӳсрӗмӗр эпир.Витӗр куҫлӑ пирӗн халӑх,-^Чунӗ те сан пек таса.Мухтанса юрлатпӑр халӗ Сан шыву пек шавласа.62



Хапсӑнса тӑшман ӑмсанчӗ, Шыв сыпасшӑнччӗ санран. Вут-кӑвар сапса хӑпарчӗ Хир-хир урлӑ аякран.Пирӗн халӑх кар ҫӗкленчӗ,- Тӗлӗнтӗр эппин тӗнче! Атӑл учӗсем кӗҫенчӗҫ Одер шывӗ хӗрринче.Юррӑмӑр, янра, ан татӑл, Атӑл тӑрӑх кӗрлесем!Пысӑк эсӗ, савнӑ Атӑл, Чаплӑ санӑн ҫыннусем.1946.

Ц м а  3 руӑ^тя.

ЯКОВ У Х С А Й

СОЛДАТСКАЯ КНИГА
ва чуваш скои языке

